
underscoring the robustness and reliability of the estimated model. These findings suggest that 

internal organizational factors, particularly leadership commitment and human capital development, 

are more influential in promoting green management practices than financial considerations alone. 

Overall, the study confirms that the effective implementation of green management practices is 

a multifaceted process shaped by managerial, institutional, and organizational factors. From a policy 

perspective, strengthening environmental regulations, promoting managerial accountability, and 

enhancing employee environmental awareness through training programs can significantly support 

the diffusion of green management practices. At the organizational level, fostering a sustainability-

oriented leadership culture and investing in employee engagement are essential for achieving 

meaningful environmental outcomes. 

KORXONANING RAQOBATBARDOSHLIGINI BAHOLASH USULLARI 

 

МЕТОДЫ ОЦЕНКИ КОНКУРЕНТОСПОСОБНОСТИ ПРЕДПРИЯТИЯ 

 

METHODS FOR ASSESSING AN ENTERPRISEʼS COMPETITIVENESS 

 

Sirojiddinov K.I. Namangan, NamDU, i.f.n., dotsent 

 

Annotatsiya 
Maqolada korxonalarning raqobatbardoshligini baholashning ayrim metodlari tavsiflangan, 

ularning har birining afzalliklari va kamchiliklari tahlil qilingan, qoʻllash imkoniyatlari koʻrsatilgan 

hamda raqobatbardoshlikning integral koʻrsatkichini aniqlashga oid yondashuvlar tavsifi keltirilgan. 

Mavjud metodlarning xilma-xilligi har bir aniq korxona uchun eng samarali usulni tanlash 

imkoniyatini berishi izohlangan. 

Kalit soʻzlar: raqobatbardoshlikni baholash, integral koʻrsatkich, miqdoriy metodlar, tahlil. 

 

В статье описаны некоторые методы оценки конкурентоспособности предприятий, 

проанализированы преимущества и недостатки каждого из них, показаны возможности их 

применения, а также дано описание подходов к определению интегрального показателя 

конкурентоспособности. Объясняется, что разнообразие доступных методов дает 

возможность выбрать наиболее эффективный метод для каждого конкретного предприятия. 

Ключевые слова: оценка конкурентоспособности, интегральный показатель, 

количественные методы, анализ. 

 

The article describes some methods for assessing the competitiveness of enterprises, analyzes 

the advantages and disadvantages of each of them, shows the possibilities of their application, and 

describes approaches to determining the integral indicator of competitiveness. It is explained that the 

variety of available methods makes it possible to choose the most effective method for each specific 

enterprise.  

Keywords: competitiveness assessment, integral indicator, quantitative methods, analysis. 

 

Korxonaning raqobatbardoshlik darajasini aniqlash uchun ushbu parametrning sifat va 

miqdoriy bahosi oʻtkaziladi. Sifat baholaridan farqli oʻlaroq, miqdoriy metodlar raqobatbardoshlikni 

umumlashtirilgan baholash imkonini beradi. Miqdoriy metodlar koʻrsatkich turiga koʻra integral 

koʻrsatkichli va omili koʻrsatkichli metodlarga boʻlinadi. Omili koʻrsatkichlarga asoslangan metod 

korxonaning oʻzi va raqobatchilarni narx darajasi, narx siyosati, moddiy-texnik resurslar va kadrlar 

bilan taʼminlanganlik va hokazo jihatlardan parametrik tahlil qilishdan iborat. Miqdoriy baho aniqroq 

va obyektiv hisoblanadi. U ketma-ket ravishda amalga oshiriladi. 

Bozor sharoitida korxona raqobatbardoshligini oshirish muammosi alohida ahamiyat kasb 

etadi. Korxona raqobatbardoshlik darajasiga nafaqat boshqaruv sifati, balki ishlab chiqarilayotgan 

mahsulotning raqobatbardoshligi, yaʼni raqobatchilar tovarlaridan ustunligi ham taʼsir qiladi. Ushbu 

yoʻnalishdagi bir qator ilmiy tadqiqotlar, odatda, bozor rivojlanishining mavjud tajribasini 

oʻrganishga qaratilgan. Shu sababli, eng real va samarali strategiyalarni tanlash maqsadida alohida 

korxona uchun raqobatbardoshlikni aniqlash va baholashning kompleks yondashuvini yaratish 

zarurati tugʻiladi. 

Korxona raqobatbardoshligini baholashning barcha usullarini quyidagi belgilar boʻyicha 

tasniflash mumkin: 

 Korxona mavqeyi; 

 Tanlangan usul turi; 

 Raqobatbardoshlik koʻrsatkichlarini hisoblash xususiyatlari; 

 Raqobatbardoshlikni prognoz qilish imkoniyati; 

 Hisobga olinadigan raqobatbardoshlik omillari; 

 Koʻrsatkichlar vaznli koeffitsiyentidan foydalanish; 

 Hisob-kitoblar uchun maʼlumot manbai; 

 Hisob-kitoblarning mehnat sigʻimi; 

 Raqobatbardoshlik mezonlari [4]. 

Miqdoriy baholashning eng keng tarqalgan va ishlab chiqilgan metodi bu integral 

raqobatbardoshlik ko‘rsatkichidir; u raqobatbardoshlikning birlik va guruhiy mezonlarini hisoblash 

yo‘li bilan aniqlanadi. 

Resurs metodi asosida raqobatbardoshlikni baholash uchun tashkilot faoliyatining to‘rt guruh 

ko‘rsatkichlaridan foydalanishni taklif qiladi: uning ishlab chiqarish faoliyati samaradorligi 

ko‘rsatkichlari; korxonaning moliyaviy holatini aks ettiruvchi ko‘rsatkichlar; tovarni bozorda sotish 

va ilgari surish samaradorligi ko‘rsatkichlari; mahsulot raqobatbardoshligi ko‘rsatkichi [1]. Metod 

tashkilot va raqobatchilar uchun raqobatbardoshlikning kompleks ko‘rsatkichlarining umumiy 

bahosini aniqlash hamda uning bozordagi nisbiy pozitsiyasini aniqlash imkonini beradi..Ushbu 

yondashuvning afzalligi shundaki, unda raqobatbardoshlikning birlik ko‘rsatkichlarining ahamiyati 

hisobga olinadi. Bu esa kompleks raqobatbardoshlik ko‘rsatkichi o‘lchanayotgan xususiyatni aniqroq 

aks ettirishiga ishonch bag‘ishlaydi. Bu metod ishlab chiqarish korxonalari uchun mos keladi, ammo 

uni savdo tashkilotlari uchun qo‘llab bo‘lmaydi. Resurs yondashuviga muvofiq, raqobatbardoshlikni 

baholash 3 bosqichda amalga oshiriladi: 

I. Birlik koʻrsatkichlarni hisoblash 

II. Guruhiy koʻrsatkichlarni hisoblash 

III. Korxona raqobatbardoshligining integral koʻrsatkichini hisoblash. 

Shuningdek, resurs metodi, agar korxonada bir necha yillik maʼlumotlar mavjud boʻlsa, 

raqobatbardoshlik dinamikasini kuzatish imkonini beradi. Bundan tashqari, ushbu sohadagi barcha 

korxonalar toʻgʻrisida maʼlumotga ega boʻlgan holda, reyting bahosini oʻtkazish va oʻrganilayotgan 

korxonaning barcha raqobatchilarga nisbatan bozordagi oʻrnini aniqlash mumkin.Shu bilan birga, 

ushbu metod baʼzi kamchiliklarga ega. Birinchi muhim kamchilik - bu katta hajmdagi maʼlumotlarga 

ehtiyoj borligi, ammo korxonalar har doim ham bunday maʼlumotlarga ega emas. Bu usulning yana 

bir kamchilik shundaki, oʻzgaruvchan bozor konyunkturasi sharoitlarida raqobatbardoshlikning birlik 

koʻrsatkichlari taqqoslash biroz murakkablik tugʻdiradi. Taklif qilingan ushbu koʻrsatkichlarni nisbiy 

miqdorlarga oʻtkazish metodi yakuniy bahoning subyektivligini sezilarli darajada kamaytiradi. 

Omilarni baholash metodi boʻyicha raqobatbardoshlik darajasini hisoblash marketing 

kompleksining alohida elementlari - mahsulot, narx, mahsulotni isteʼmolchiga yetkazish, mahsulotni 

ilgari surish (marketing kommunikatsiyalari) boʻyicha raqobatbardoshlik mezonlarini guruhlashni 

nazarda tutadi [2]. Marketing faoliyatining tahlili korxonaning barcha tovar kategoriyalari boʻyicha 

alohida amalga oshiriladi. Bundan tashqari, korxona faoliyatining umum-moliyaviy koʻrsatkichlari 

alohida hisobga olinadi. Bunday koʻrsatkich nafaqat oʻrganilayotgan korxona, balki raqobatchi 

korxonalar uchun ham hisoblanadi. Barcha raqobatchilar firmalar tomonidan qoʻlga kiritilgan 

ustunliklarga qarab maʼlum guruhlarga boʻlinadi va shu tariqa ularning raqobat kurashidagi roli 

aniqlanadi. Har bir raqobatchilar guruhi uchun bozordagi oʻziga xos xulq-atvor konsepsiyalari 

xarakterlidir. Raqobatchilarni guruhlarga ajratish uchun Belousov raqobatlashuvchi firmalarni 

guruhiy tartiblash matritsasini taklif qiladi. 

Belousov metodi, shuningdek, sohaning raqobat tahlilini oʻtkazishga, ya’ni barcha 

raqobatchilarni kategoriyalar boʻyicha taqsimlashga imkon beradi. Ushbu metodning afzalliklariga 

subyektivlikning yoʻqligi (chunki hisob-kitobda ekspert baholaridan foydalanilmaydi), shuningdek, 

Belousov metodi korxonaning marketing faoliyatini eng toʻliq aks ettirishi kiradi. Integral 

koʻrsatkichni tashkilot raqobatbardoshligi dinamikasini kuzatish uchun vaqti-vaqti bilan hisoblab 

turish zarur.Ushbu metodning kamchiliklari qatoriga marketing faoliyati haqida katta hajmdagi 

maʼlumotlar toʻplami zarurligini kiritish mumkin. Hozirgi vaqtda raqobatchilar haqida bunchalik 

batafsil maʼlumotlarni olish deyarli imkonsiz. 

Oʻrtacha geometrik vaznli metodi tarafdorlarining fikricha, raqobatbardoshlik omillari 

oʻrtasidagi additiv bogʻliqlikdan foydalanish, oʻrtacha geometrik yordamida hisoblashdan farqli 

oʻlaroq, korxona raqobatbardoshlik darajasini yetarlicha aniq va obyektiv baholashga imkon 

bermaydi [3]. 

Ushbu metodga muvofiq, korxonaning integral raqobatbardoshlik koʻrsatkichi quyidagi 

formula boʻyicha hisoblanadi: 

𝐾 = √𝑙1
𝑎1

𝑙2
𝑎2

𝑙3
𝑎3

𝑙4
𝑎4

𝑙5
𝑎5

𝑎1+𝑎2+𝑎3+𝑎4+𝑎5

                     (1) 

bu yerda: 𝑎1, 𝑎2, 𝑎3, 𝑎4, 𝑎5 - koʻrsatkichlarning vazn koeffitsiyentlari, 𝑙1, 𝑙2, 𝑙3, 𝑙4, 𝑙5 - xususiy 

samaradorlik koʻrsatkichlari. 

Metod muallifi (A.S. Shalminova) tomonidan xususiy samaradorlik koʻrsatkichlari sifatida 

ishlab chiqarish faoliyati samaradorligi, korxonaning moliyaviy holati, sotish va tovarni ilgari surish 

samaradorligi, tovarning raqobatbardoshligi va innovatsion loyiha samaradorligini tavsiflovchi 

integral koʻrsatkichlar hisoblanadi.Statistiklar geometrik oʻrtachadan foydalanishni asosliroq deb 

hisoblasa-da, bu usulning baʼzi cheklovlari mavjud. Masalan, omillardan biri nolga teng boʻlsa, butun 

funksiya nolga aylanadi. Shuningdek, baʼzi omillarning manfiy qiymatlari integral va guruhiy 

koʻrsatkichlarni hisoblashning imkonsizligiga olib kelishi mumkin. Yana bir kamchilik - 

koʻrsatkichlarni nisbiy miqdorlarga oʻtkazish zaruriyati. 

Bugungi kunda ishlab chiqilgan korxona raqobatbardoshlik darajasini baholashning ayrim 

metodlarini tahlil qilib, har jihatdan ideal kompleks baholash metodikasi mavjud emas degan 

xulosaga kelish mumkin. Korxonalar raqobatbardoshligini baholashga doir mavjud yondashuvlarning 

kamchiliklari ularning aksariyatini amaliy qoʻllash imkoniyatini cheklaydi. Buning asosiy sababi, 

bizning fikrimizcha, ilmiy muhitda korxonalar raqobatbardoshligi tushunchasi va ushbu koʻrsatkichni 

baholash mezonlarini aniq belgilash borasidagi kelishmovchiliklardir. Shu bilan birga, bugungi kunda 

mavjud metodlarning xilma-xilligi har bir aniq korxona uchun eng samarali va sodda baholash 

metodini tanlash imkoniyatini beradi. 

Matritsa usul korxonaning va uning mahsulotining xoʻjalik faoliyatini oʻrganish va baholash 

orqali amalga oshiriladi. Tahlil mahsulot hayotiy sikli hisobga olingan holda olib boriladi. Ushbu 

usulda oʻz asosida koordinatalar tizimidan foydalanadigan matritsa quriladi: gorizontal boʻylab sotish 

hajmining oʻsish va qisqarish surʼatlari, vertikal boʻylab esa kompaniyaning bozordagi tovarlarining 

nisbiy ulushi joylashtiriladi. Mahsulot raqobatbardoshligi firma raqobatbardoshligining eng muhim 

koʻrsatkichlaridan biri boʻlganligi sababli, ushbu koʻrsatkichni oʻrganish ushbu yondashuvning 

muhim afzalligi deb hisoblanishi mumkin. Kamchiliklari qatorida firma raqobatbardoshligining 

boshqa tarkibiy qismlarining ijobiy va salbiy tomonlari toʻgʻrisida maʼlumotlarning yetarli emasligini 

ajratib koʻrsatish mumkin. Samarali raqobat nazariyasiga asoslangan yondashuvga koʻra, eng 

raqobatbardosh korxona bu barcha boʻlinmalari yaxshi sozlangan mexanizm kabi ishlaydigan 

korxonadir. Har bir boʻlinma yoki xizmat cheklangan miqdordagi resurslardan samarali foydalanishi 

kerak. Ushbu xizmatlar faoliyatining samaradorligi ham shunga bogʻliq [5]. 

SWOT-tahlili iqtisodiy amaliyotda raqobatbardoshlikni baholashning eng koʻp uchraydigan 

usullaridan biri. Ushbu tahlil korxonaning xoʻjalik faoliyatini yaxshilash uchun zarur boʻlgan aniq bir 

qator harakatlarni ajratib koʻrsatish imkonini beradi, bu esa raqobatbardoshlik darajasining oʻsishiga 

yordam beradi [4]. 

1-jadval 

SWOT tahlili asosida raqobatbardoshlikni baholash 

Kuchli tomonlar Kuchsiz tomonlar 

1. Yuqori sifatli xizmat koʻrsatish;  

2. Birlashgan jamoa;  

3. Yetkazib beruvchilar bilan yoʻlga qoʻyilgan 

hamkorlik aloqalari;  

4. Yuqori sifatli mahsulotlar; 

 5. Buyurtmalarni tezkor qayta ishlash. 

1. Cheklangan moliyaviy imkoniyatlar;  

2. Noqulay joylashuv;  

3. Bozorni marketing jihatdan oʻrganmaslik; 

 4. Raqobatchilar haqida yetarli maʼlumotga 

ega emaslik; 

 5. Kompaniyaning nomaʼlumligi. 

Imkoniyatlar Tahdidlar 

1. Qoʻshimcha xizmatlar;  

2. Reklama sonini koʻpaytirish;  

3. Xodimlarni oʻqitish;  

4. Zamonaviy texnologiyalarni rivojlantirish 

1. Siyosiy beqarorlik;  

2. Narxlarni sunʼiy pasaytirish;  

3. Bozordagi yangi oʻyinchilar;  

4. Sifat talablarining oshishi;  

5. Xaridorlar daromadlarining kamayishi. 

 

Ushbu tahlilni bajarish uchun korxonaning kuchli va zaif tomonlarini, shuningdek firma uchun 

imkoniyatlar va tahdidlarni aniqlash kerak. Kuchli va zaif tomonlar ichki muhit omillari hisoblanadi. 

Imkoniyatlar va tahdidlar esa tashqi muhit omillaridir. Shuni aniqlashtirish kerakki, zaif tomonlar 

maʼlum sharoitlarda, shuningdek ular bartaraf etilgan taqdirda, kuchli tomonlarga aylanishi mumkin. 

Xuddi shu narsa tahdidlarga ham tegishli. Agar oʻz imkoniyatlaridan oʻz vaqtida foydalanmasa, 

kelajakda ular ham tahdidga aylanishi mumkin. SWOT-tahlilni oʻtkazish uchun 4 ta ustundan iborat 

jadval tuzish kerak. Yuqori qismiga kuchli va zaif tomonlar, pastki qismiga imkoniyatlar va tahdidlar 

yoziladi. SWOT-tahlilni oʻtkazish namunasi 1-jadvalda keltirilgan. Ushbu metodning afzalliklaridan 

quyidagilarni ajratib koʻrsatish mumkin: universallik va moslashuvchanlik, foydalanish uchun 

maxsus bilim va koʻnikmalar talab qilinmaydi. Kamchiliklaridan: ushbu tahlilni bajarishda miqdoriy 

parametrlardan foydalanilmaydi, korxonaning strategiyasini qoʻshimcha ravishda ishlab chiqish 

zarur, chunki tahlil davomida yuzaga keladigan muammolarni hal qilish usullari keltirilmagan [2]. 

Reyting tizimi asosida raqobatbardoshlikni metodini bajarish uchun eng muhim deb hisoblash 

mumkin boʻlgan bir qator koʻrsatkichlarni ajratib koʻrsatish kerak. Soʻngra ushbu koʻrsatkichlarni 

raqobatchilar va oʻz korxonasida ball tizimi boʻyicha baholash kerak. Agar kerak boʻlsa, maʼlum bir 

koʻrsatkichning vaznini unga koeffitsiyent berish orqali ajratib koʻrsatish mumkin. Agar biron bir 

parametr boʻyicha firma 5 ball olgan boʻlsa, unda ushbu koʻrsatkich boʻyicha firma bozorda yetakchi 

oʻrinni egallaydi deb hisoblash mumkin. Raqobatchilarni reyting tizimida baholash qanday 

oʻtkazilishini 2-jadvalda koʻrish mumkin. 

2-jadval 

Raqobatchi korxonalarni reyting tizimida baholash 

Koʻrsatkichlar  1-korxona  2-korxona  3-korxona  3-korxona  

Tovarlar sifati  5 5 5 5 

Tovarlar narxi 4 5 4 3 

 Tovarlar soni  3 4 1 3 

Moliyaviy barqarorlik  2 4 2 4 

Mashhurlik  3 4 2 3 

Geografik joylashuvi  3 5 5 3 

Yakuniy baho 3 5 3 4 

Korxona yoki uning mahsuloti raqobatbardoshligi ko‘rsatkichini faqat raqobatlashuvchi 

firmalarning o‘xshash ob'ektlari bilan solishtirganda o‘tkazish mumkin, bu ko‘rsatkich nisbiy 

hisoblanadi. Yuqorida bayon qilingan barcha yondashuvlar aynan shu tamoyil asosida ishlaydi. 

Korxonaning raqobatbardoshligini baholash uchun qaysi koʻrsatkich tanlanganiga qarab, natija ham 

farq qilishi mumkin.Barcha korxonalarga mos keladigan yagona metodikani tanlash jarayoni deyarli 

imkonsiz boʻlganligi sababli, har qanday tashkilot faoliyatini baholash uchun oʻzgartirish va qoʻllash 

mumkin boʻlgan umumiy tamoyillar va qoidalarni yaratishga kuch sarflash maqsadga muvofiqdir. 

